
Feigðarflan Nató í Rússlandi. Fjandinn er laus 

Það hefur verið á flestra vitorði, að Nató hafi frá upphafi innrásar Rússa í Úkraínu, 

samkvæmt 51. grein Stofnskrár Sameinuðu þjóðanna um sameiginlegar varnir, haft 

hermenn af ýmsu þjóðerni í landinu. Þeir hafa m.a. beitt vopnum Vesturlanda í 

stríðinu innan landamæra Úkraínu og til árása á rússnesk landsvæði. Nató er þar að 

auki með liðsafla í aðildarlöndum eins og Póllandi og Rúmeníu. Í Moldóvu eru líka – að 

öllum líkindum – vopnabirgðir Nató. 

Rússar hafa marglýst því yfir, að litið verði á hertól eða herbækistöðvar, beitt gegn 

Rússlandi, sem réttmæt skotmörk. Líklega hefur Rússum þó ekki dottið í hug, að 

blandaður her Nató (Pólverjar, Bandaríkjamenn, Bretar og Frakkar – hugsanlega fleiri 

þjóðir) og Úkraínu, myndi gera innrás í Rússland, og beina árrásum sínum að 

kjarnorkuveri og óbreyttum borgurum. 

Reyndar hafa Úkraínumenn lýst því, hvernig þeir komu óvopnuðum rússneskum 

hermönnum að óvörum, þar sem þeir drukku kaffi, og slátruðu þeim umsvifalaust. Þar 

ratar enn einn stríðsglæpurinn á spjöld sögunnar. 

Það er líka raunalegt til þess að hugsa, að þýskir stjórnmálamenn skuli hælast af 

skriðdrekunum sínum, Leopard, sem beitt er í innrásinni í Kúrsk. Hafi ætlun Nató verið 

að niðurlægja Rússa, gat staðarvalið ekki verið heppilegra. Þarna stóð einhver mesta 

skriðdrekaorrusta annarrar heimstyrjaldarinnar. Hermenn Ráðstjórnarríkjanna ráku 

Þjóðverja af höndum sér. Þýskir skriðdrekar eru snúnir aftur alveg eins og úkraínsku 

nasistarnir. 

Rússum hefur, að því er virðist, tekist að hindra frekari árásir á kjarnorkuverið í Kúrsk. 

Allir ættu að vita, hvað eyðilegging þess hefði í för með sér.  

En með árásinni hefur hins vegar slitnað upp úr samningaviðræðum í Kúvæt. Þarlendir 

höfðu – að sögn – milligöngu um viðræður þess efnis að hlífa innviðum beggja vegna 

víglínunnar – sérstaklega almennum orkumannvirkjum. Eyðilegging þeirra bitnar mest 

á óbreyttum borgurum. Það má gera ráð fyrir að kuldaboli bíti illa í Úkraínu næsta 

vetur. Rússar hafa í hefndarskyni fyrir innrásina í Kúrsk miðað út slík mannvirki. 

Enn takast stjórnmálamenn Vesturlanda á um fjármögnum stríðsins í 

Úkraínu/Rússlandi. Hvaða skattgreiðendur skyldu borga mest? T.d. er úlfúð í 

Þýskalandi. Deilt er um, hvort duga skuli þýfi Vesturlanda, þ.e. upptækar eigur Rússa í 

bönkum þeirra, sem stolið hefur verið eins og innistæðum Venesúela og Afganistans. 



Fyrsta greiðsla hefur nú verið innt af hendi frá Evrópusambandinu. Rússar fjármagna 

nú stríðið gegn sjálfum sér. 

Viðundrið, Volodymyr Zelensky, lætur sér til hugar koma, að innrás í Rússland og dráp 

á óbreyttum borgurum, ásamt óvopnuðum hermönnum, efli samningsvilja Rússa í 

Úkraínustríðinu. Úkraínumenn og stjórnvöld Vesturlanda dæmdu sig óhæf til 

samninga, þegar Minsk samningarnir voru virtir að vettugi. Þvert á móti er ástæða til 

þess að ætla, að innrásaraðiljar hafi uppskorið aukna andúð í Rússlandi á 

Vesturlöndum og meðal friðarsinna á Vesturlöndum.  

Auk þess hafa Rússar lýst því yfir, að Volodymyr sé ekki réttkjörinn forseti íbúa 

Úkraínu. Tími hans í embætti er runninn út. En lýðræðið í Úkraínu virkar – eins og 

flestir hafa væntanlega gert sér grein fyrir – samkvæmt sérstökum reglum hans og 

hirðarinnar innan lands og utan. Það á einnig við um fréttaflutning úr þessi hreiðri 

lýðræðis, mannréttina, góðra stjórnarhátta og friðar, samkvæmt íslensku 

ríkisstjórninni.  

En úkraínski blaðamaðurinn, Vasyl Muravytskyi, hefur allt aðra sögu og segja eins og 

aðrir þeir, sem fylgst hafa með raunverulegum gangi mála í karlasláturhúsinu í 

Úkraínu. Vasyl er líklega kominn á hinn fræga aftökulista Úkraínumanna og Nató, 

Myrotvorets. Því miður hefur verið strikað yfir nöfn fjölda rússneskra blaðamanna. 

Þeir voru drepnir eins og starfssystkinin á Gaza. 

Herskráningaraldurinn hefur enn verið lækkaður í Úkraínu og bandamenn ríkisins hafa 

lagt til, að ungir Úkraínumenn, sem flúið hafa dauða sinn á vígvöllunum, verði færðir í 

böndum í sláturhúsið. Það sama á við um unga karlmenn innan lands. Þeir fá hvergi 

leynst. Úkraínskir kvenfrelsarar hafa þó ekki tekið upp þann gamla sið sálufélaganna í 

Bretlandi forðum að næla hvítri hugleysisfjöður í barm þeirra karla, sem víkjast undan 

þátttöku í stríðinu.  

Þrátt fyrir, að úkraínskir karlar hafi umvörpum greitt atkvæði gegn manndrápum með 

fótunum, hefur þó tekist að safna umtalsverðum fjölda þeirra við landamæri Hvíta-

Rússlands. Talan 120.000 hefur verið nefnd. Það er um það bil sami fjöldi og Rússar 

sendu af stað í „takmarkaða hernaðaraðgerð“ sína 24. febrúar 2022.  

Fréttaskeytaþýðendur RÚV umtala hana enn sem „allsherjarinnrás Rússa“ í Úkraínu og 

kalla íslenska „stríðsfræðinga“ inn í hljóðver til að staðfesta það. Einn þeirra var þó það 

illa að sér um söguna, að hann kallaði innrás Rússa fyrstu innrás í fullvalda ríki í 

Evrópu, eftir lok annarrar heimstyrjaldar. (Það var innrás Tyrkja á Kýpur.) 



Því miður hafa líkur aukist verulega á því, að rússneski herinn kenni fréttakonum RÚV 

og sérfræðingum þeirra um alvöru stríð. Það þyngist nú tal hinna hógværu Sergei 

Lavrov  og Vonda-Valda. Bogi Ágústsson, helsti utanríkismálasérfræðingur RÚV, kallaði 

Sergei bullara í útsendingu. 

Nú hlýtur að vera komið að því, að Íslendingar sendi helsta kvenfrelsunarvopn sitt, 

Þórdísi Kolbrúnu Reykfjörð Gylfadóttur, á vettvang til að koma vitinu fyrir úkraínska 

ráðamenn. Það má enn reyna kossa og kjass og jafnvel senda þeim aur, enda þótt vel 

hafi verið séð fyrir Volodymyr og frú. Þau hafa víða í húsaskól að venda og dýra 

færleika eiga þau, hjónakornin.  

Það liggur reyndar á, jafnvel stjórnmálalíf þeirra liggur við. Það eru nefnilega 

talsverðar líkur á því, að Bandaríkjamenn skipti aftur um stjórn, velji sér aðra 

strengjabrúðu.  

Og svo gæti jafnvel farið, að Stóri- og Litli-Dónaldur ljúki stríðinu, þegar þeir ná kjöri til 

forseta og varaforseta í Bandaríkjunum. Þeim stærri er eins og Vonda-Valda, mjög í 

nöp við barnasölustarfsemi Úkraínumanna, bæði börn í pörtum eða heilum skrokkum. 

Vondi-Valdi og hermenn hans hafa lagt sig fram um að koma í veg fyrir slíka glæpi. 

Það verður reyndar fróðlegt að sjá, hvaða bumbu íslenska ríkisstjórnin ætlar að berja, 

ef Dónaldarnir stíga á stokk. Þórdís Kolbrún hefur svarið hinum ellihruma Jósef Biden 

hollustu sína sem og kvenfrelsaranum, Kamala Harris. Varnarstríðsbandalagið, Nató, 

gæti jafnvel dáið drottni sínum samtímis. Það brakar og brestur í höllu Nató. 

En upplýsingastríðinu er langt í frá lokið. Almannatengsla-Hollývúdd Úkraínumanna, 

Breta og Bandaríkjamanna, kynni að búa til fleiri hryllingsmyndir á borð við Bucha, til 

að sannfæra Vesturlandabúa um lýðræðis- og frelsisást yfirvalda. Áróðursmyndin um 

árás Rússa á barnasjúkrahús í Kænugarði var hjóm eitt í samanburði. 

Enn vofir yfir sú hætta, að kjarnorkuvopnum verði beitt í stríðinu í Rússlandi/Úkraínu 

og Miðausturlöndum. 

Hvað gerir íslenska ríkisstjórnin til að koma í veg fyrir það? 

